NI RYARI NOBA NKENEYE IMFASHANYO
YISUMBUYE?

Uzoba ukuneye imfashanyo yisumbuye
namba:

* Wumva igihe cose nabi, ushavuye,
canke utinya gusumba ko wumva
unezerewe

¢ Ingene wumva nabi canke agashavu
kawe birengeje urugero

e Ibibi wabonye kera bitaguha amahoro,
bigahagarika ivyiyumviro n’imigambi
yawe

e Wumva ko ibibazo vyawe bikuruhije

e Ufise ubwoba ibihe vyose

e Wumva ko abantu bategura kukugirira
nabi

Hari abantu bogufasha kugira wumve neza,
ariko ubabwiye uko wumva umerewe. Vugana
n'uwujejwe idosiye yawe, dogiteri, canke
muganga avura indwara n’ingorane zo mu
mutwe. Igihe vyoba vyihutirwa cane, namba
ufise ubwoba yuko wokwikomeretsa canke
ugakomeretsa uwundi, telefona 911.

Ushaka kumenya ayandi makuru ja kuri:

http://www.cal.org/CO/welcome/
AT4CULT.HTM

Aka gatabo kakozwe n'imfashanyo y’
Amakuru n'ivyatohojwe bivuye muri:

USCRI'’s National Alliance for Multicultural
Mental Health

Peace Corps
Aka gatabo kakozwe n'uburyo bwatanzwe n'lgisata

c'lbiro vy’ Akazi be n’ Amagara y' Abantu bifasha
Impunzi muvyo kw'Imukira mu mahanga.

U.S. Committee for Refugees
and Immigrants
2231 Crystal Drive, Suite 350
Arlington, VA 22202-3711

Telefone: 703 310« 1130
Fax: 703 * 769 « 4241
www.refugees.org

Kumenyera
umuco mushasha

Adjusting to a New Culture
(Kirundi)

KUMENYERA UMUCO MUSHASHA

Kuza mu Bihugu vyo muri Amerika n’ikintu
kinezereza kandi gitanga uburyo bwinshi bwo
kuronka ubuzima. Uzokwiga kubaho no gukora
mu mico idasa. Aka gatabo gasigura ivyo wewe
n'umugyango wawe mwohura navyo mu
kumenyera kubaho muri Amerika.

UMUCO N’IGIKI?

Umuco n’ivyizerwa be n’imibereho bisangiwe
n'umurwi w’abantu kanaka. Ivyo vyizerwa
be n’imibereho nivyo biranga ukuntu abantu
bavuga n’ivyo bakora. Ivyiyumviro wibaza ko
ari vyiza canke bisanzwe vyoba bidasanzwe
canke bitabaho ku Abanyamerika. Ibintu
bimwe bimwe Abanyamerika bagira vyoboneka
nk’ibidasanzwe kuri wewe. Kwiga uwundi
umuco n'igice co kwiga kubaho mu gihugu
cawe gishasha. Ntukeneye guhindura ivyo
wemera be n’imibereho yawe ngo ukurikize
umuco w’Abanyamerika, ariko ukeneye kwiga
kubaho no gukora muri iyo mico.

KUMUNYERA UMUCO N’IGIKI?

Kumenyera umuco ni ukwiga kubaho no
gukora mu muco utari uwiwawe. Ni ukuvuga
guhindura ibintu vyinshi be no kwiga ibintu
bishasha, nko:

e guhura n’abantu bashasha,

e kwiga ururimi rushasha,

e kwiga gutura ahantu utamenyereye
kandi utaba kumwe n’abantu
wamenyereye, be n’

e ukugira amabanga mashasha mu
mugyango.

N’IBICE BINGAHE UMUNTU ACAMO KUGIRA
AMENYERE UMUCO W’ABANYAMERIKA?

Zina muntu wese amenyera ukwiwe.

Igice ca mbere—Umaze indwi nyinshi
washitse, ikintu coshe kiboneka gishasha kandi
ciza. Ukumva yuko ibibazo vyawe nka vyose
wabisize inyuma. Wumva ufise ukwizera
cane.

Igice ca kabiri—Inyuma vy'indwi nyinshi,
uca utangura kubona ko Amerika itoroshe.
Ugatangura kubona yuko Abanyamerika
bigenza ukundi. Ingeso be n’imibereho
yabo bisa nk’ibidasanzwe, mbere nk’abafise
amanyama canke nk’abasazi. Ugakumbura
igihugu cawe c’amavukiro n’abagenzi bawe.
Ivyo wategerezwa gukora n’ukwiga ukabibona
ko bisa n’ibigoye kandi ata cizero. Ukumva
ubabaye be no gushavura.

Igice ca gatatu—Umubabaro wawe n’agashavu
bizohera haciye umwanya. N’ibintu bihera
buke buke kandi vyofata nk’amezi canke
imyaka. Buhoro buhoro, urugo rwawe rushasha
n’'umucow’ Abanyamerikaugatangurakubibona
nk’ibisanzwe. Ugatangura kugira imigenzo
mishasha n’abagenzi bashasha. Ntube ucibuka
cane igihugu cawe c’amavukiro. Ugatangura
mbere no gutahura mu kubona ivyiza n’ibibi
vy’ibi bihugu vyawe bibiri; kukaba nkako,
ugaca ugerageza gutoramo vyiza mu mpande
zose.

N’IGIKI NOKORA KUGIRA NUMVE NEZA?

Ukutumva neza n'ibintu bishikira umuntu
wese agize ibihindaguritse bitoroshe. Kumva
rero ko ari ibintu bibaho n’ikintu gifasha cane.

N’ivyiza kuyaga ivyo uhura navyo n’abagenzi
hamwe n’umugyango kugira bagufashe.
Mubitorere hamwe umuti.

Ubone ivyiza utuyemo. Utahure ko ibigoye ari
uburyo bwo kwiga no gukura.

Ugyame bishemeye. Ufungure imfungurwa
nziza. Unonore imitsi igihe cose. Ugategura
ibikorwa ukunda cane kandi bigufasha kugira
amahoro. Imigenzo bene iyo izofasha umubiri
wawe n’ivyiyumviro vyawe kubaho neza.

Wemere ko mu bantu hariho ubudasa bwo
kwiyumvira no ugukora ibintu. Ikintu gisa
canke ijambo risa nk’igitutsi usanga atari
igitutsi namba.

Wiyumvemo wenyene ata gahato ko
bikurengeye igihe cose. Wihe igihe co kwiga
no kumenyera.

Shaka abagenzi bashasha, canke ugire
Abanyamerika kuba abagenzi bawe. Wiyumve
neza kuyaga n’abandi imico kama yanyu.
Uzosanga unezerewe cane kumenya imico
y'abandi.

Wige ivyerekeye igihugu cawe gishasha,
akahise kaco n’imico kama yaco. Baza ibibazo
vy'abagenzi b’Abanyamerika canke abandi
banyamahanga batuyeyo kuva kera.

Ntutinye kuvuga amakosha. Vuga bagukosore.
Ntanumwe vyitezeko utazogira amakosha.
Ahubgo benshi bazogushimira umwete be
n’ubukerebutsi.



